
ABSTRAK

Kajian ini dijalankan untuk mengkaji kesan campuran media yang berbeza ke atas
pertumbuhan rumput tikar (Axonopus compressus). Kajian telah dijalankan di kawasan
terbuka ladang Fakulti Pertanian Lestari, Universiti Malaysia Sabah, Sandakan. Kajian
telah dijalankan selama dua belas minggu dengan menggunakan kaedah Rekabentuk
Rawak Blok Lengkap (RCBD). Rekabentuk tersebut mengandungi lima rawatan dan
empat replikasi. Tiga komponen rawatan yang berbeza dengan menggunakan nisbah
yang berlainan iaitu pasir, tanah atas dan bahan organik mengikut nisbah yang berbeza
iaitu campuran 1 (kawalan-1:0:0), campuran 2 (3:2:1), campuran 3 (2:2:2), campuran 4
(1:4:1) dan campuran 5 (4:1:1). Parameter yang diukur dalam rawatan ini ialah
pemanjangan stolon, bilangan nod, lebar daun, panjang daun (diambil datanya setiap
dua minggu sekali), warna, peratusan penutupan bumi (% penutupan bumi), berat
basah, berat kering bahagian atas rumput, dan peratusan kandungan air, peratusan
penutupan bumi, diambil datanya pada akhir kajian. Pada akhir kajian ini dijangka
campuran 4 iaitu nisbah media 1:4:1, nisbah yang paling sesuai diguna pakai dalam
penanaman rumput tikar.

THE EFFECT OF MEDIA MIXTURE ON THE GROWTH OF CARPET GRASS
(Axonopus Compressus)

ABSTRACT

This study was conducted to examine the effect of different media mixture on the
growth of carpet grass (Axonopus compressus). This research was carried on outside of
rain shelter nearby hostel, Sustainable Agriculture Faculty, Universiti Malaysia Sabah in
Sandakan for twelve weeks using Randomized Completely Block Design (RCBD). Five
different soil mixture were prepared by mixing three soil components which included
sand, top soil and organic matter by volume and four times for each treatment. Mixture
1 (control- 1:0:0), mixture 2 (3:2:1), mixture 3 (2:2:2), mixture 4 (1:4:1) and mixture 5
(4:1:1). The parameters to be measured in this treatment is the elongation of stolon,
number of nodes, width of leaf, long of leaf (collected data every two weeks), color,
percentage cover of surface (% covering of surface), wet weight of grass, dry weight of
grass and percentage of water contents the was collected end of the treatment. At the
end of this studies and expected mixture 4, media ratio 1:4:1 that is most suitable to be
used in carpet grass cultivation.

vi

Formula Muka surat
1.1 Formula pengiraan kandungan air dalam rumput 22
berat basah (g) — berat kering (g)
% = x 100
berat basah (g)

BAB 1
PENGENALAN

1.1  Latar belakang

Rumput turf boleh didefinisikan sebagai tumbuhan yang menutupi sesebuah kawasan.
Ianya dipotong rapat, tumbuh dengan padat dan mempunyai batang serta daun yang
berangkai (Venguis, 1973). Rumput juga antara tumbuhan penutup bumi,
monokotiledon, dan dikelaskan dalam keluarga Poaceae. Rumput turf mempunyai
kepentingan yang sangat tinggi dalam kehidupan seharian penduduk sejak zaman dulu

hingga hari ini.

Penanaman rumput turf bukan sesuatu yang asing lagi di negara kita, Malaysia.
Antara rumput yang sesuai ditanam di negara yang beriklim panas seperti di Malaysia
adalah rumput tikar (Axonopus compressus), rumput zoysia (Zoysia matrella, Zoysia
Japonica, Zoysia tenufolid), rumput Bermuda (Cynodon dectylon), rumput lipan
(Eremohloa  ophiuroides), rumput Paspalum (Paspalum vaginatum), rumput St.
Augustine (Stenotaphrum secundatum)(Aldous dan Chivers, 2002).

Pengurusan rumput turf yang sempurna dapat menghasilkan pemandangan
landskap yang cantik dan menarik. Selain itu, rumput turf juga antara salah satu
tanaman penutup bumi yang tahan kepada daya pijakan dan cuaca yang beriklim
tropika. Rumput turf yang dapat menghasilkan permukaan yang cantik dan sedap mata
memandang, sesuai ditanam di padang permainan, taman rekreasi dan kawasan

perumahan (Emmons, 1995).

Lazimnya rumput turf kerap digunakan untuk menutupi permukaan bumi yang
dapat menghalang daripada hakisan tanah terjadi, dapat menstabilkan tanah, dapat

merendahkan suhu persekitaran, dapat menyerap gas pencemaran udara dan dapat
mencantikkan alam sekitar di kawasan tersebut (Mustafa Kamal, 2000).

Penanaman rumput turf boleh dilakukan dengan menggunakan biji benih dan
pembiakan tampang. Penanaman rumput turf yang menggunakan biji benih jarang
dilakukan di negara berikiim tropika, kerana faktor persekitaran yang kurang sesuai dan
memerlukan masa yang agak lama untuk berkembang berbanding pembiakan secara
tampang. Pembiakan secara tampang adalah cara yang sering diaplikasikan di Malaysia
dengan menggunakan kaedah kepingan rumput, ketulan-ketulan rumput, cebisan
rumput dan taburan keratan stolon. Penanaman secara pembiakan tampang dapat
menjimatkan masa dan tenaga manusia serta dapat mempercepatkan penanaman

rumput untuk menutupi sesebuah kawasan yang dikehendaki.

Untuk menghasilkan rumput turf yang berkualiti tinggi, pengurusan penanaman
yang teratur adalah diperlukan. Kerja-kerja pengurusan rumput turf yang merangkumi
aspek pengendalian rumput serta proses penjagaannya seperti menyiram, membaja,
pemotongan paras rumput, penggunaan media yang sesuai dan cara pengawalan

penyakit serta perosak yang ada pada rumput turf.

Media merupakan komponen yang berkait rapat dan penting dalam sistem
penanaman tumbuhan. Media dan tumbuhan tidak dapat dipisahkan walaupun nisbah
dan bahan yang digunakan berbeza dalam proses penanaman. Seperti yang diketahui,
tumbuhan hidup dengan mengambil nutrien daripada tanah dan akhirnya dikembalikan
serta dibebaskan untuk di kitar semula penggunaannya apabila tisu tumbuhan itu mati

dan mereput (Rosiyah dan Chan, 1992).

Campuran media memainkan peranan yang sangat penting dalam pengurusan
tanaman. Kajian yang dijalankan adalah untuk mengenal pasti campuran media yang
terbaik bagi pertumbuhan rumput turf jenis tikar (Axonopus compresuss). Kajian ini
dapat memudahkan pihak pengurusan rumput turf dan dapat mengendalikan rumput
tikar dengan baik khususnya dalam bidang pengurusan landskap dan padang permainan.

1.2 Justifikasi.

Permintaan rumput turf semakin luas tidak kira di padang golf, padang permainan,
taman perumahan mahupun di kawasan pengajian. Ini berlaku disebabkan kelebihan
menanam rumput turf di persekitaran kawasan dapat mengurangkan hakisan tanah,
dapat menambahkan nilai estetik serta dapat menghasilkan udara yang segar dan
oksigen kepada pengguna. Pengurusan yang teratur dapat menghasilkan rumput turf
yang berkualiti. Walau bagaimanapun, jika media yang digunakan tidak sesuai, rumput

turf tidak akan dapat dihasilkan dengan jayanya.

Setakat ini belum ada media standard untuk penanaman rumput turf jenis tikar.
Percubaan diharap dapat menghasilkan nisbah media yang sesuai untuk rumput yang
cantik dan sihat serta selamat digunakan oleh semua lapisan masyarakat. Jika sesebuah
kawasan sukar untuk mendapatkan pasir pantai, penggunaan nisbah yang tinggi pada
tanah atas dan bahan organik, mungkin dapat menghasilkan rumput turf yang berkualiti
tinggi. Kajian ini dijalankan untuk menilai, bagaimana perbezaan nisbah media dapat

mempengaruhi pertumbuhan rumput karpet tersebut.

1.3  Objektif.

Objektif bagi kajian yang dijalankan ialah seperti berikut:
i. Untuk menilai kesan komponen media terhadap pertumbuhan rumput tikar
(Axonopus compressus).

1.4 Hipotesis.

H,:  Nisbah media yang berbeza tidak memberi kesan terhadap pertumbuhan rumput

tikar (Axonopus compressus).

H,: Nisbah media yang berbeza telah memberi kesan terhadap pertumbuhan rumput

tikar (Axonopus compressus).

D A At et aerh

BAB 2
ULASAN PUSTAKA

2.1 Pengenalan rumput turf

Pada akhir tahun 1980, industri rumput turf berkembang pesat sejajar dengan industri
lain di Malaysia. Pada zaman tersebut, banyak kawasan penempatan telah dibuka dan
diwujudkan, terutamanya di kawasan Lembah Klang dan bandar-bandar yang pesat
membangun. Banyak pelabur yang telah melaburkan wangnya dalam bidang pembinaan
taman rekreasi yang dianggap mewah, seperti Taman Rekreasi The Mines dan Sunway
Lagoon.

Minat pelabur disebabkan oleh permintaan yang tinggi daripada pengguna di
kawasan tersebut. Penambahan kawasan landskap, padang rumput tempat rekreasi
telah menjadikan permintaan rumput turf meningkat (Vengris, 1973). Pada masa
tersebut, penggunaan rumput turf hanya terhad di tempat tertentu seperti di padang
golf, padang permainan, kawasan sukan, perumahan, taman-taman dan tempat rekreasi

(Bread, 1973).

2.2 Definisi rumput turf

Rumput turf juga mewakili beberapa jenis rumput yang berasal dari Poaceae, telah
dipilih khas untuk dijadikan sebagai pokok yang menutupi bumi seperti padang
permainan dan mengawal hakisan tanah (Mustafa Kamal, 1989). Ciri-ciri rumput turf
untuk rumput tikar boleh dilihat pada Jadual 1.1 seperti dinyatakan.

Jadual 1.1 Taksonomi rumput Axonopus compressus

Tajuk Keterangan
Kawasan Eukaryota
Kerajaan Plantae
Filum Spermatophyta
Sub-filum Angiopspermae
Kelas Monocotyledonae
Jenis Cyperales
Famili Poaceae
Genus Axonopus
Spesies A. compressus

Sumber Emons, 2008

Rajah 1.1 Rumput tikar yang terdapat di tanah beriklim khatulistiwa

Gambar Rajah 1.1 telah menunjukkan ciri-ciri warna dan bentuk rumput tikar
yang kerap dijumpai di kawasan lapang dan kerap digunakan sebagai tumbuhan
penutup bumi yang boleh mengurangkan kecederaan semasa melakukan aktiviti luar
seperti bermain bola sepak. Seperti yang telah dinyatakan di Bab Pengenalan, cara
penanaman rumput turf dengan menggunakan dua cara iaitu dengan menggunakan biji
benih dan pembiakan tampang. Penanaman secara tampang banyak kaedahnya,
antaranya dengan menggunakan kepingan rumput, ketulan-ketulan rumput, cebisan
rumput dan taburan keratan stolon.

Kaedah yang menggunakan kepingan rumput dihasilkan dengan ukuran rumput
yang bersaiz 30sm X 30sm dan 6sm ketebalan. Kepingan ini disediakan dengan

menggunakan mesin pemotong kepingan rumput atau cangkul. Kepingan rumput

disusun rapat dan kemas serta pastikan akar bersentuhan dengan tanah. Kebaikan
menggunakan kepingan rumput ialah, ia boleh dilakukan dengan cepat dan mudah.
Selain itu, hampir seratus peratus kejayaan yang akan dicapai dan tidak memerlukan
penjagaan yang banyak selepas proses penanaman rumput. Akan tetapi, kelemahan
menggunakan kepingan rumput ini ialah mahal, menggunakan banyak bahan tanaman

serta memerlukan alatan khas seperti mesin memotong sod (Mustafa Kamal, 1989).

Kaedah kedua ialah dengan menggunakan ketulan rumput yang terhasil dari
keratan rumput yang dipotong daripada kepingan yang bersaiz kurang dari 8sm dari
garis pusat. Lubang kecil disediakan untuk memasukkan ketulan rumput tersebut dan
penjagaannya agak rumit. Penyiraman air yang kerap dan teratur akan menghasilkan

rumput turf yang cantik (Mustafa Kamal, 1989).

Kaedah seterusnya dengan menggunakan cebisan rumput, di mana stolon
dipotong sepanjang 10sm - 15sm yang mempunyai sekurang-kurangnya 3 hingga 4 ruas
rumput tersebut. Kepingan rumput yang diambil perlu direndam di dalam air untuk
membuang tanah yang ada pada akar supaya cebisan stolon tersebut lebih mudah
diasingkan daripada rumput. Sebelum menanam cebisan rumput, parit kecil perlu
disediakan supaya mudah proses penanamannya. Jarak yang digunakan antara cebisan
ialah, 5sm - 15sm bergantung pada kadar pertumbuhan pokok, kadar lilitan yang ingin

dipenuhi serta jumlah bahan tanaman yang digunakan (Mustafa Kamal, 1989).

Kaedah taburan keratan stolon atau lebih dikenali dengan membiak
menggunakan keratan stolon. Cara penanamannya lain daripada tiga cara di atas,
dengan menabur rata keratan stolon di kawasan yang diingini. Selepas itu, satu lapisan
tanah atas yang peroi setebal 2-3sm ditaburkan di atas keratan tersebut dan akan
diratakan dengan menggunakan penggelek yang sederhana. Penyiraman perlu untuk

mempercepatkan penyebaran rumput dengan baik (Mohd Hilmi, 2005).

2.3 Botani rumput turf tropika

Terdapat empat jenis rumput hiasan yang terkenal di tanam di Malaysia yang sesuai
dengan iklim tropika di negara ini seperti Axonopus compressus, Cynadon dactylon,

UMS

Zoysia sp. dan St. Augustine (Turgeon, 2008).




Iklim tropika seperti yang terdapat di Malaysia adalah tidak semua rumput turf
sesuai untuk ditanam disini. Pengurusan dan penyelenggaraan rumput turf di kawasan
tropika memerlukan kemahiran yang tinggi. Rumput tikar biasanya tumbuh di tempat
terbuka dan juga di kawasan yang agak terlindung daripada cahaya matahari, dibawah

naungan (Aldous dan Chivers, 2002).

Rumput tikar atau lebih dikenali sebagai Axonopus compressus yang popular di
Malaysia dan mudah dijaga, tidak perlu banyak baja dan sukar diserang penyakit.
Rumput ini juga tidak cepat panjang, kecuali pengurus rumput memberi terlalu banyak
baja atau terlalu banyak perlindungan seperti di tempat teduh dan dilindungi daripada
terkena cahaya matahari. Ia mempunyai akar yang agak cetek, dan kerana itu rumput
tikar tidak tahan kepada cuaca kemarau dan kurang air. Ciri-ciri rumput tersebut ialah
warna hijau pekat, tumbuh lebih rapat ke tanah dan lebih sesuai ditanam di halaman
rumah dah mudah di jaga. Sifat rumput untuk rumput tikar yang lebih terperinci boleh
merujuk pada Rajah 1.2 yang menunjukkan ciri-ciri rumput. Batangnya yang berbuku,
padat, tiap buku berakar serabut, dan daun yang lebih lebar berbanding rumput yang

lain.

Rajah 1.2 Rumput turf Axonopus compressus yang lebih terperinci sifat rumputnya

Sumber Aldous dan Chivers, 2002

2.4 Kualiti rumput turf di Malaysia

Rumput turf yang berkualiti mempunyai ciri-ciri penggunaan yang berpanjangan, daya
ketahanan dari serangan penyakit, ketahanan dengan cahaya serta kecantikan. Aspek
yang perlu dititikberatkan ialah pengurusan dan penyelenggaraan yang baik. Pengurusan
rumput turf amat sukar serta pengurusan yang tinggi kosnya. Umpamanya penjagaan
turf mencapai 17.6% kos pengurusannya untuk setahun bagi padang golf yang
mempunyai 18 Iubahg, penggunaan baja sebanyak 3.2% dan penjagaan mesin adalah
31.3% bagi keluasan yang sama (Zakaria, 1998).

Selain itu, penilaian kualiti rumput turf ialah dengan berpandukan pada warna,
pertumbuhan yang optimum, ketumpatan batang dan daun, ketahanan penyakit,
kebolehan tumbuh serta padat dan kekerapan pemotongan. Kualiti rumput turf juga
boleh ditentukan dengan dua faktor iaitu, faktor visual dan faktor fungsi. Faktor visual
ialah faktor kepadatan, tekstur, keseragaman, warna, gaya pertumbuhan dan
kelembutan (Emmons, 2008). Manakala faktor fungai pula ialah dengan ketegaran,
kekenyalan, penghasilan keratan rumput, corak pengakaran dan keupayaan sembuh

daripada penyakit dengan cepat (Turgeon, 2008).
2.5 Pengertian media

Faktor yang mempengaruhi pertumbuhan sesebuah tanaman terdiri daripada faktor
dalaman dan faktor luaran. Faktor dalaman merupakan faktor yang terdapat pada biji
benih mahupun jenis tanaman itu sendiri. Manakala faktor luaran pula yang terdapat
pada luar biji benih, iaitu faktor persekitaran, pembajaan, cara tanaman dan media

campuran yang digunakan (Russell, 2003).

Media tanaman yang baik adalah media yang mampu memberikan air dan
nutrien yang mencukupi kepada tanaman. Ini terbukti pada media yang digunakan
cukup kandungan air, pengudaraan yang baik untuk akar, nutrien yang cukup untuk
pertumbuhan pokok dan persekitaran yang baik untuk pertumbuhan tanaman.

Pelbagai jenis media yang dapat digunakan, tetapi ciri-ciri media yang bagus dan
tepat mampu memberikan pertumbuhan yang optimal pada tumbuhan tersebut.

Mempunyai empat fungsi media tanaman untuk pembantu pertumbuhan tanaman yang
baik, antaranya mampu memegang air yang mencukupi untuk tanaman, dapat membuat
penukaran udara antara akar dan atmosfera di atas media penanaman dan dapat

menyokong pertumbuhan tanaman (Anonymous, 2011).

Proses penanaman tumbuhan dapat dilakukan dengan menggunakan pelbagai
jenis media seperti pasir, tanah atas, sekam padi, vermikulit, perlite, coco peat, sebuk

kayu dan sebuk sabut kelapa.
2.6 Penggunaan media yang sesuai untuk rumput turf

Penyediaan media penanaman yang sesuai merupakan antara salah satu keperluan
utama di dalam penyediaan rumput turf. Tidak terdapat nisbah campuran tanah yang
khusus untuk menanam rumput turf yang sebenar, tetapi untuk penanaman pokok lain,
kebiasaannya nisbah campuran John Innes akan digunakan. Nisbah ini akan

menggunakan media tanah atas, bahan organik dan pasir dengan nisbah 3:2:2 (Nor Ain,

1993).
Namun begitu, dengan ukuran diameter akar 0.06 milimeter hingga 0.25

milimeter (Aldous, 1999), nisbah campuran (3:2:1) bukanlah nisbah campuran media
yang terbaik bagi pertumbuhan rumput turf kerana ini akan mempengaruhi kadar

pergerakan udara, penyerapan air dan penyerapan nutrient di dalam tanah oleh akar

rumput.

Sistem pengudaraan yang baik penting untuk pertumbuhan akar rumput turf.
Sistem akar yang baik mampu membekalkan kadar air dan nutrien yang mencukupi
untuk perkembangan akar rumput turf tersebut. Keadaan fizikal tanah juga diambil kira
faktor yang akan mempengaruhi sistem pengudaraan pertumbuhan turf ini (Lunt, 1961).

Tambahan pula, penggunaan media yang bercampur-campur dengan
menggunakan nisbah yang sesuai juga dapat merendahkan atau meminimumkan
kepadatan tanah terutamanya pada kawasan-kawasan yang sering digunakan untuk
melakukan aktiviti-aktiviti luar. Ini kerana, antara kesan yang akan datang atas sebab
kepadatan tanah adalah pengurangan liang-liang udara yang akan menyebabkan

